
Devi Pancharatna (devI prAtaHsmaraNam)

ದೇವೀಪಂಚರತ್ನ (ದೇವೀ ಪ್ರಾತಃಸ್ಮರಣಂ)

.. ಶ್ರೀಃ ..
..ದೇವೀ ಪಂಚರತ್ನಂ ..

ಪ್ರಾತಃ ಸ್ಮರಾಮಿ ಲಲಿತಾ ವದನಾರವಿಂದಂ
ಬಿಂಬಾಧರಂ ಪೃಥುಲ-ಮೌಕ್ತಿಕ ಶೋಭಿನಾಸಂ .

ಆಕರ್ಣ-ದೀರ್ಘ-ನಯನಂ ಮಣಿಕುಂಡಲಾಢ್ಯಂ
ಮಂದಸ್ಮಿತಂ ಮೃಗಮದೋಜ್ಜ್ವಲ-ಫಾಲ-ದೇಶಂ .. 1..

ಪ್ರಾತರ್ಭಜಾಮಿ ಲಲಿತಾ-ಭುಜ-ಕಲ್ಪವಲ್ಲೀಂ
ರತ್ನಾಂಗುಳೀಯ-ಲಸದಂಗುಳಿ-ಪಲ್ಲವಾಢ್ಯಾಂ .

ಮಾಣಿಕ್ಯ-ಹೇಮ-ವಲಯಾಂಗದ-ಶೋಭಮಾನಾಂ
ಪುಂಡ್ರೇಕ್ಷು-ಚಾಪ-ಕುಸುಮೇಷು-ಸೃಣೀಂ ದಧಾನಾಂ .. 2..

ಪ್ರಾತರ್ನಮಾಮಿ ಲಲಿತಾ-ಚರಣಾರವಿಂದಂ
ಭಕ್ತೇಷ್ಟ-ದಾನ-ನಿರತಂ ಭವಸಿಂಧು-ಪೋತಂ .

ಪದ್ಮಾಸನಾದಿ-ಸುರನಾಯಕ-ಪೂಜನೀಯಂ
ಪದ್ಮಾಂಕುಶ-ಧ್ವಜ-ಸುದರ್ಶನ-ಲಾಂಚನಾಢ್ಯಂ .. 3..

ಪ್ರಾತಸ್ತುವೇ ಪರಶಿವಾಂ ಲಲಿತಾಂ ಭವಾನೀಂ
ತ್ರಯ್ಯಂತ-ವೇದ್ಯ-ವಿಭವಾಂ ಕರುಣಾನವದ್ಯಾಂ .

ವಿಶ್ವಸ್ಯ ಸೃಷ್ಟಿ-ವಿಲಯ-ಸ್ಥಿತಿ-ಹೇತು-ಭೂತಾಂ
ವಿಶ್ವೇಶ್ವರೀಂ ನಿಗಮವಾಙ್ಮನಸಾತಿದೂರಾಂ .. 4..

ಪ್ರಾತರ್ವದಾಮಿ ಲಲಿತೇ ತವ ಪುಣ್ಯನಾಮ
ಕಾಮೇಶ್ವರೀತಿ ಕಮಲೇತಿ ಮಹೇಶ್ವರೀತಿ .

ಶ್ರೀ ಶಾಂಭವೀತಿ ಜಗತಾಂ ಜನನೀ ಪರೇತಿ
ವಾಗ್ದೇವತೇತಿ ವಚಸಾ ತ್ರಿಪುರೇಶ್ವರೀತಿ .. 5..

ಯಃ ಶ್ಲೋಕಪಂಚಕಮಿದಂ ಲಲಿತಾಂಬಿಕಾಯಾಃ
ಸೌಭಾಗ್ಯದಂ ಸುಲಲಿತಂ ಪಠತಿ ಪ್ರಭಾತೇ .

ತಸ್ಮೈ ದದಾತಿ ಲಲಿತಾಝಡಿತಿ ಪ್ರಸನ್ನಾ
ವಿದ್ಯಾಂ ಶ್ರಿಯಂ ವಿಮಲಸೌಖ್ಯಮನಂತಕೀರ್ತಿಂ .. 6..

ದೇವೀಪಂಚರತ್ನ (ದೇವೀ ಪ್ರಾತಃಸ್ಮರಣಂ)

..ಇತಿ ಶ್ರೀಮಚ್ಛಂಕರಭಗವತಃ ಕೃತೌ ದೇವೀಪಂಚರತ್ನಂ ಸಂಪೂರ್ಣಂ ..

